
IL-PARAGUNI TA’ MARIJA

Tghid il-huta taf xi jfisser ghaliha I-bahar? Taf li titwieled fih? Taf li tghix fih? Taf li taghti 1-
hajja lil hut ohra fih? Taf li barra minnu mhi xejn ghajr mewt? Jiena nahseb ma tafx u kultant
nahseb li ahna wkoll inkunu nixbhu lil huta. Tghid ahna nafu li ahna nitwieldu fih, f’Alla,
nghixu f’Alla, nghixu bih, minghajru m’ahna xejn, fih nitharrku u fih ahna? Tghid ahna
nkunu konxji minn dan kolly, li Alla hu I-kollox, u li ahna fih, bih u ghalih? Insibuha ftit bi
tgila biex inkunu konxji 1-hin kollu minn din il-verita. Ghax spiss nimmaginaw li hajjitna
naghmluha ahna, jew jekk mhux ahna direttament dawk li huma qrib taghna.

[1-festa tal-lum — ta’ Marija mtellgha fis-sema — turina li ahna ‘ahna’, li ahna nistghu nezistu,
ahna nistghu nkunu BISS fih, f’Alla. Hadna I-maghmudija taghna, I-Ispirtu ta’ Alla gie fina,
wara li kien hu li bil-kollaborazzjoni tal-genituri taghna tana l-hajja, tana l-ezistenza,
jakkumpanjana fit-triq permezz ta’ dawk li ahna nsejhulhom is-sagramenti; huwa mod ta’ kif
Hu jibga’ maghna, ta’ kif hu jkun sieheb u kumpann taghna f’din il-mixja. Immutu u forsi
ghalina dak il-mument hu t-tmiem ghalkemm irridu nisfurzaw biex nemmnu imma ghal hafna
minna spiccalna kollox f’dak il-mument, u Marija llum qieghda tghidilna li jekk ahna
nitwieldu fih, u nghixu fih u bih, ahna nibgghu hajjin imma fih, mhux minghajru, nibqghu
hajjin bil-qawwa tal-Ispirtu tal-qawmien tieghu mill-imwiet. Din hija verita 1i ghandna
bzonnha hafna, b’mod specjali fiz-zmien fejn it-tama tonqos, fejn il-qtigh ta’ galb bhallikieku
jkun qieghed jirkeb u jirbah il-kuragg u l-kapacita li naffrontaw is-sitwazzjonijiet li toffrilna
I-hajja ta’ kuljum.

Il-grajja tal-Vangelu

[1-grajja tal-vangelu tal-lum, grajja semplici, tghinna nifhmu kif din il-verita kollha, kif dan
il-bahar ta’ Alla nghixu fih, jista’ jaffettwana fil-hajja taghna ta’ kuljum. Jista’ minn issa stess
ibiddel xi ftit ghall-ahjar, jimliena bit-tama u bil-kuragg, fis-sitwazzjonijiet li llum ghaddejjin
minnhom fl-istorja ta’ hajjitna. “F’dawk il-granet...”, hekk beda I-vangelu tal-lum San Lugqa,
“Marija gamet u marret thaffef lejn 1-gholjiet” (Lq 1,40). Liema kienu dawk il-granet? Kienu
l-granet li fihom Marija tisma’ 1-kelma permezz tal-anglu u lil Alla tghidlu “Hawn jien il-
gaddejja tal-Mulej” (Lg 1,38), hawn jien, nisma’ minnek, hawn jien, se naghmel kif tghidili
int, halli I-qawwa tal-kelma tieghek, halli l-ispirtu tieghek li hemm fil-kelma tieghek ikun I-
energija li tghinni nghix, li taghtini 1-hajja. Dawn kienu “dawk il-granet”, il-granet illi fihom
id-Dell tal-Gholi, is-shaba tal-Gholi, kienet nizlet fuq Marija. Ghaliex nizlet fuq Marija s-
shaba tal-Gholi? Ghax fl-Antik Testment, kull darba li kien hemm il-prezenza ta’ Alla, il-
prezenza tad-Divin b’mod specjali fuq 1-Arka, dik il-kaxxa li fiha kien hemm it-twavel tal-
Ligi, bicca mill-bastun ta’ Aron u ftit manna, dik il-kaxxa li kienet tissejjah 1-Arka, kulfejn
kienet tkun, fugha kien ikun hemm il-prezenza ta’ Alla, bhallikieku Alla jrid jissiggilla b>’mod
vizibbli illi gieghed hemm.

[I-vangelu jghidilna li 1-anglu lil Marija qalilha li d-Dell ta’ Alla, id-Dell tal-Ispirtu, is-Shaba
tal-Ispirtu, tigi fugek. Mela Marija kienet mimlija bl-Ispirtu ta’ Alla, Marija mimlija bil-
Kelma ta’ Alla ... u x’taghmel Marija? Kemm hu sabih il-vangelu... Marija tqum, jghidilna
San Luga, u thaffef. Dak il-verb ‘tqum’ huwa verb qawwi hafna, mhux sempli¢iment tbiddel
il-pozizzjoni, minn bilgieghda tqum bilwieqfa, imma hu verb li juri x’jigri fil-qalb, li juri



x’jigri fl-interjorita ta’ persuna li tkun semghet il-kelma ta’ Alla u galtlu iva. ‘Jien ha
naghmel kif trid int!” X’jigrilha Marija? Tqum minn go fiha, tqum bl-energija, bl-entuzjazmu.
Il-verb huwa ‘Avaotacia’ (anastasia), l-istess verb li jintuza biex nghidu li Gesu rxoxta u
gam rebbieh fuq il-mewt. U Marija tqum, mimlija bl-Ispirtu ta’ Alla. Mela mhux
sempliciment tbiddel pozizzjoni imma Marija mimlija bil-qawwa, bil-kuragg, bil-pozittivita,
bl-ottimizmu. Kemm ghandna bzonnu dan l-ottimizmu llum fejn terz tal-popolazzjoni taghna
tiehu 1-kalmanti, u tghaddi minn zZminijiet ta’ dipressjoni. Kemm ghandna bzonn dan I-Ispirtu
ta’ Alla, kemm ghandna bZonnha din il-kelma li kif qajmet lil Marija, ara tahsbu li Marija ma
kellhiex inkwiet u diffikultajiet hi wkoll, ara tahsbu li kienet hafifa l-istorja tat-tqala taghha,
ara tahsbu li ghaliha kienet semplici li tispjega lill-genituri taghha, li tirraguna ma’ Guzeppi,
ara tahsbu li Marija kienet xi haga specjali! Le! Kultant tant naqtghuha mill-art lil Marija li
ma nhalluhiex tkun wahda minna, u ma nhalluhiex tinfluwenzana. U ahna nahsbu li ma
nistghux inkunu bhalha, li ma nistghux ikollna l-atteggjamenti taghha. Le! Marija kienet
wahda minna, bhalna.

X’taghmillek il-kelma ta’ Alla?

Marija tqum, ghax il-kelma ta’ Alla hekk taghmillek. U x’taghmel Marija? Taghmel dak li
nittama li se naghmlu ahna kif nitilqu minn hawn. Marija tmur id-dar, mhux f’darha, imma d-
dar ta’ Zakkarija, u ssellem lil Elizabetta. Kollha kemm ahna, wara hawnhekk, se mmorru
f’xi dar, (iva, forsi hemm il-mar¢ wara) imma f’xi hin jew iehor irridu mmorru d-dar. U
x’jigri fid-dar? Meta Marija, mimlija bil-kelma ta’ Alla, bl-entuzjazmu, bil-kuragg u bl-
ottimizmu, x’jigri fid-dar? L-ewwel u gabel kollox id-dar hija ta’ Zakkarija. L-isem
‘Zakkarija’ ifisser ‘dak li jiftakar’ — Alla jiftakar. Ma ninsewx li Zakkarija kien dak li ma
emminx, imma ghalkemm m’emminx, Zakkarija kien jiftakar, bhalma jiftakar kull wiehed u
wahda minna fid-dwejjaq taghna, bhalma niftakru meta nhossu li Alla telagna. Xi jfisser Alla
jiftakar fik, fija, fina? Meta tkun ghaddej minn zmien iebes Alla jiftakar, Zakkarija li huwa int
u jien, jirribella go fina, jirribella ghax ma joqghodx ghalija. Kif dan Alla li suppost jiehu
hsiebna, dan Alla li jsalvana! Interessanti ... Alla gieghed jiftakar fik, Alla gieghed jiftakar
f’qalbek, Alla gieghed jghajjat gewwa fik,... fejn hu Alla? Alla gieghed jghajjat gewwa fik.
Meta int gieghed taghmel il-mistoqija ‘Fejn hu Alla?’ Zakkarija!

Marija ssellem lil Zakkarija, hi ssellem dawk is-sitwazzjonijiet fid-djar taghna li ghaddejjin
mid-diffikulta, mill-problemi, mill-iebes tal-hajja, dawk li ghaddejjin mir-ribelljoni, mid-
dwejjaq. X’inhuma d-dwejjaq jekk mhux l-ghajta u l-karba ta’ Alla bil-maglub. X’inhu d-
dwejjaq jekk mhux Zakkarija fik. Alla jiftakar, Alla ma jinsiex.

Lil min issellem Marija? Marija ssellem lil Elizabetta. Xi jfisser l-isem ‘Elizabetta’?
(uay”?x) Alla jzomm il-weghda. Elizabetta temmen, b’differenza minn Zakkarija, li Alla
jzomm il-weghda. Ghalhekk Marija tidhol fid-dar ta’ Zakkarija, ma ssellimx lilu imma
ssellem lil Elizabetta. X’jigifieri ssellem lil Elizabetta? Mhux ‘bongu’ jew ‘il-festa t-tajba’
jew ‘sahha’ jew ‘il-lejl it-tajjeb’. It-tislima ta’ Marija hija wisq iktar minn hekk! Il-kelma
‘shalom’ (Salom) bil-Lhudi tfisser il-gid tad-dinja kollu, il-paci, il-prosperita, 1-abbundanza,
il-ferh, 1-hena, sitwazzjoni li ma tistax tkun ahjar ... hekk tfisser issellem meta Marija tidhol
fid-dar ta’ Zakkarija u ssellem lil Elizabetta? Ghaliex? Ghax meta ahna niftakru li ahna
geghdin f’Alla, illi Alla huwa l-bahar taghna, illi Alla jgezwirna mill-bidu sal-ahhar, anzi sa
wara l-ahhar, ghax mhemmx 1-ahhar ghal hajjitna... meta niftakru dan kollu - Alla jzomm il-
weghda — ahna nimtlew bit-tama, bil-qawwa u l-kuragg. Inkunu ghaddejjin minn xiex
ghaddejjin fil-hajja, anki jekk Zakkarija jkun qawwi, ikun b’sahhtu fil-hajja taghna, anki jekk
il-problemi u d-diffikultajiet jkunu iebsa u nhossuhom fil-hajja taghna ta’ kuljum, imma
hemm il-qawwa ta’ Alla permezz tal-kelma tieghu, tal-prezenza tieghu f’Marija.



Elizabetta tfahhar lil Marija

X’jigri meta Marija ssellem lil Elizabetta? Elizabetta titgangal f’gufha. Ahna nghidu
‘jitganqal Gwanni f’gufha’. Verament jitqanqal Gwanni f’gufha imma fil-guf tieghi u fil-guf
tieghek, fil-guf taghna lkoll, hemm Gwanni x’jitganqal, jew ahjar hemm tarbija li trid
titwieled, tikber u timmatura u tghix. Hija l-istess Gesu li kull wiehed u wahda minna
réevejna fil-maghmudija taghna, huwa l-istess Gesu li jrid johrog minn go kull persuna ta’
kull wiehed u wahda minna ... ghalhekk ahna nissejhu kristjani. L-istess Gesu li bil-mod il-
mod irridu naghtuh l-ispazju tieghu, u sakemm ma naghtuhx Il-ispazju tieghu, sakemm ma
nhalluhx jikber, dan I-Iben ta’ Alla li hemm f’kull wiehed u wahda minna, ahna se nhossuna
mhux f’postna, ahna se nhossu li tonqosna xi haga. Dan hu li jigri f’Elizabetta, jitgangal
mhux biss Gwanni imma jitganqal l-istess Ges, l-istess Kristu li hemm fija, li jrid jitwieled,
jghix u jikber fiha, kif irid jghix, jitwieled u jikber f’kull wiehed u wahda minna.

U x’jigri? Jigri li Elizabetta tibda tfahhar lil Marija. Irriflettu ftit din ix-xena kemm hi mimlija
bil-ferh, bil-pozittivita. U din il-pozittivita kollha minfejn titlag? Titlag minn punt wiehed ...
mill-fatt 1i Marija tkun disponibbli li tisma’ 1-kelma ta’ Alla. “Hawn hi 1-qaddejja tal-Mulej,
ha jkun minn dak li ghedtli, ha jkun minni dak li smajt minghandek, ha jkun minni skont
kelmtek”. U x’jigri fil-familji taghna? X’gara fid-dar ta’ Zakkarija meta dahlet Marija?

Marija tfahhar ’l Alla

Marija tibda tfahhar lil Alla u Marija tibda taghmel il-kontro-oppozizzjonijiet, tibda tgabbel
f’dak l-innu sabih mehud mill-Antik Testment, u tghid “Aghmel hniena maghna 1-Mulej,
mhux mal-imkabbrin f’qalbhom imma aghmel hniena ma’ dawk li jibzghu minnu”. X’jigifieri
tkun imkabbar f’qalbek? Jew x’jigifieri tkun tibza’ minnu? Kemm hi problema kbira fil-
familji taghna meta ahna nhossu li rridu nkunu kbar f’qalbna, meta rridu nitkabbru f’qalbna.
X’jigifieri meta wiehed jitkabbar f’qalbu? Meta nitkabbar f’qalbi? Meta ma naccettax ir-
realta tieghi, meta m’iniex kuntent bija nnifsi, meta nhossni aghar minn haddiehor, meta
nhoss li 1-ohrajn, dawk kollha ta’ madwari, lili jaghtuni mill-aghar, anki jekk dan ma jkunx
veru; meta ma nhossnix mahbub fir-realta tieghi ... dakinhar jien nitkabbar f’qalbi, inkun
supperv. Ara tahsbu li min jerfa’ rasu jew min jipprova li hu xi haga, din jaghmilha ghax hu
tassew xi haga, imma sfortunatament jigri bhal molla, aktar ma trossha I’isfel aktar trid ittir u
toghla ’l fuq! Hekk ukoll jigri fil-hajja u fil-familja taghna, meta din id-dar taghna mhix
replika u repetizzjoni ta’ dan il-bahar li hu Alla.

Ma ninsewx li fil-bidu tal-Genesi, meta Alla halaq il-bniedem, ghamilhom ragel u mara fuq
ix-xbieha tieghu. Il-familja hija xbieha ta’ Alla, allura d-dar mhix ghajr il-bahar fi¢-cokon,
mhix ghajr Alla fi¢-cokon, din Il-imhabba fic-¢okon, li trid trawwem fl-imhabba,
f’relazzjonijiet awtentici, fis-semplic¢ita, fl-accettazzjoni reciproka, trid trawwem bnedmin
maturi u kristjani, trid tghin lill-istess genituri u lil kull wiehed u wahda minna nwelldu lil
Gesu fina, l-istess id-dar taghna. Imma meta ma nsibux genituri jew nies madwarna li
jilgghuna kif ahna, li jhobbuna kif ahna, li jridu dejjem xi haga minna, u li jnisslulna fina s-
sens ta’ inferjorita, - m’ahniex kapaci bhal haddiehor, meta jipparagunawni ma’ ohti, mal-
kugina, kemm naghmluha — xi jkun qieghed jigri? Inkunu geghdin nahmu bil-mod il-mod
bniedem supperv, inkunu geghdin nghidulu bil-mod il-mod li jekk ma jirreagixxix, ma jqumx
fuq tieghu, jekk ma jghix fil-fantasija li hu xi haga, allura ha jibqga’ jhossu hazin, mill-aghar.

Il-kategoriji ta’ nies li Alla jhobb
Marija tikkompara u tpoggi f’kunflitt flimkien lil dawk li jibzghu minn Alla ma’ dawk li
huma mkabbra f’qalbhom. X’jigifieri tibza’ minn Alla? Tibza’ minn Alla ma jfissirx



titwerwer minnu dagskemm li Zzomm postok, tkun taf min int, tilga’ lilek innifsek, taghraf li
inti iben ta’ Alla, taghraf li I-kapacitajiet, id-difetti li ghandek huma kollha accettati kif
inhuma minn Alla. Hekk ifisser tibza’ minn Alla, ser tghix fil-paci u fit-trankwillita! X’ma
jkunx hemm is-sliem fid-dar ta’ Elizabetta! X’ma jkunx hemm is-sliem fid-djar taghna meta
nhallu I-kelma ta’ Alla ddawwalna u tghinna fl-edukazzjoni taz-zghar taghna!

U tkompli Marija billi tqabbel zewg kategoriji ohra ta’ nies, lil dawk li huma potenti u li¢-
ckejknin, dawk li ghandhom is-setgha u l-poter u dawk li jobdu, li¢c-ckejknin. L-istess
hawnhekk... Marija tghidilna u tfakkarna li ¢-¢kejken huwa I-kbir, ¢kejken kif ghallimna
Gesu fil-vangelu, huwa dak li jorbot il-fardal ma’ qaddu, il-poter ta’ veru mhux ghajr poter
tal-qadi, mhux ghajr il-poter tal-ghotja taghna nfusna. Jekk xi hadd fil-familja, missier jew
omm, xi hadd mill-ahwa, irid ikun f’sahhtu u qawwi fil-familja, irid ikollu s-setgha halli
jxammar idejh, jilbes il-fardal u jaqdi! Din hija s-setgha u l-qawwa ta’ veru: “Fostkom
m’ghandux ikun hekk”, qalilna Gest, imma 1-kbir fostkom ghandu jkun il-qaddej ta’ kulhadd.
Min irid ikun l-ewwel fostkom ghandu jogghod wara kulhadd u jaqdi lil kulhadd. Ejjew
naghmlu mill-familji taghna verament djar, bahar ta’ qadi reciproku, mhux ta’ poter, ta’
setgha, ta’ obbligi, ta’ dmirijiet, ta’ regoli, imma ta’ imhabba li tintwera fil-qadi ta’ xulxin.

L-ahhar paragun li taghmel Marija huwa bejn 1-ghonja u 1-foqra. Dawk li kienu ghonja sabu
ruhhom b’idejhom vojta. Hekk jghidilna I-innu tal-Magnificat. Kemm iltgajt ma’ nies ghonja
b’qalbhom u b’idejhom vojta, li ghaddew l-ahjar snin ta’ hajjithom jahdmu u jistinkaw, forsi
ghall-familja, ghal uliedhom, u spi¢¢aw biex lanqas biss kellhom ¢ans, xi darba jew ofra,
jiltagghu maghhom, joqoghdu bilgieghda hdejhom u jkellmuhom. Kemm iltgajt ma’ nies
ghonja illi kwazi fl-ahhar ta’ hajjithom isibu lilhom infushom foqra wisq iktar mill-foqra. L-
ghana ghalxiex ghandu jservina? Il-gid ghandu jservina biss ghall-bzonijiet taghna. Dak li hu
zejjed, dak li m’ghandniex x’nambu kollu jmur ghall-qerda taghna u ghall-qerda ta’ dawk li
nhobbu. 1z-zejjed li jkollna biex jaghmlilna l-hsara. L-ghana bhall-ikel, jekk ftit ihallik bil-
guh, imma jekk iz-zejjed jaghmillek id-deni. Din hi r-realta tal-hajja; m’ghandniex ghalfejn
infittxu 1-vangelu, jew ingallbu fil-kotba tal-filosofija, jew fl-iskrittura. Hija l-esperjenza tal-
hajja taghna.

Santa Marija — smigh u ghajxien tal-kelma ta’ Alla

Marija mtellgha fis-sema turina ¢-centralita, 1-importanza ta’ Alla f’hajjitna, fil-hajja taghna
lkoll. Ejjew nitheggu fil-festa tal-lum, ejjew immorru lura ghas-sors, ghall-bidu tal-kobor ta’
din il-Mara. Fejn hu l-kobor ta’ dik il-mara, jekk mhux fis-smigh u l-ac¢cettazzjoni tal-kelma
ta’ Alla! Fejn hu l-entuzjazmu, fejn hi s-sbuhija, interna u sterna, ta’ din il-mara, jekk mhux
fis-smigh tal-kelma ta’ Alla! Zgur li Marija, qatt u gatt ma hi se tieqaf tghidilna dak li qalet
lill-qaddejja fit-tieg ta’ Kana: ‘isimghu u aghmlu dak li jghidilkom Hu!’Noqoghdu attenti
ghax sfortunatament, hafna drabi, ahna stess, nies tal-Knisja, ibda minni, naghmlu hafna
affarijiet, nintilfu f’hafna affarijiet, u dak li hu essenzjali — is-smigh tal-kelma ta’ Alla, il-hin
ghal din il-kelma biex nisimghu lil Alla jkellimna, u jghidilna x’ghandna naghmlu fil-hajja
taghna ta’ kuljum, nittraskurawh. Nohduha bhala xi haga ta’ kuljum, nohduha ‘for granted’.

Le! Din il-Mara ‘ikun minni skont kelmtek’ ma qalithiex darba biss f’hajjitha, imma I-hajja
kollha taghha kienet definizzjoni, spjegazzjoni, kontinwazzjoni ta’ dak li qalet lil Alla fil-
persuna tal-anglu: “Hawn hi 1-qaddejja tal-Mulej, ha jsir minni skont kelmtek!”

Jalla, kull wiehed u wahda minna dalghodu, meta mmorru d-dar, immorru ftit iktar mimlijin
bil-kelma, bl-entuzjazmu, b’Gesl, u ghalkemm qeghdin fih, f’dan il-bahar bla gies, meta
mmorru fi djarna, ahna wkoll illum flok nogoghdu nitlewmu fuq il-hmerijiet, flok nogoghdu



niggieldu fuq i¢-cucati, ejjew nimtlew bil-ferh, bil-qawwa tal-Ispirtu, u nkunu verament nies
li nhobbu u nilgghu lil xulxin, naccettaw lil xulxin, inkunu nies li m’ghandniex ghalfejn
inkunu potenti, anzi, il-potenza taghna nuruha fil-qadi, inkunu nies li m’ghandniex bzonn
inkunu ta’ hafna ghana imma I-ghana taghna tkun il-persuna, ir-relazzjoni taghna mal-ohrajn,
b’mod partikulari l-imhabba taghna lejn Gesli u lejn Marija.



